
					Այս էջը սրբագրված է
Ուզում եմ ընդգծել, որ ՀՀ կողմից միջազգային կառույցների
ներգրավմամբ հայ-թուրքական դիմակայությունը լուծելու ձգտումը չի
կարող դիտարկվել հարաբերությունների սրման միտում, այլ,
ընդհակառակը, կարող է գնահատվել, որպես հաստատակամ ու
դրական քայլ առկա խնդիրները միջազգային իրավունքի հիման
վրա լուծելու ուղղությամբ և արձագանք վերջին շրջանում հաճախացող 
հայ-թուրքական հաշտության կոչերի: Մասնավորապես,
իրավարարությամբ միջպետական առկա հակասությունների լուծման նախընտրելիությունն ընդգրկված է ՄԱԿ-ի կանոնադրության
մեջ և ամրագրված է 33-րդ հոդվածում:

Անվիճելի է, որ միջազգային իրավունքը բավարար չէ հայթուրքական դիմակայությունը լուծելու համար: Այսուհանդերձ,
կասկած լինել չի կարող լինել, որ միայն միջազգային իրավունքն 
է այն ճանապարհը, որով կարելի է հասնել հիմնահարցի արդար և
խաղաղ լուծմանը, և ի վերջո տարածաշրջանում հաստատել
անսասան ու մշտական խաղաղություն:

Աշխարհում գործընթացներն առաջ են գնում հարաճուն արագությամբ և 
միշտ չէ, որ այդ գործընթացները մեր օգտին են: Եկել
է լուրջ որոշումներ ընդունելու և առավել լուրջ քայլեր ձեռնարկելու
ժամանակը: Մենք հապաղելու ժամանակ չունենք:

Հղումներ և ծանոթագրություն

